
Mohd Amirul Kasyful Nur bin Zulkifli

Subject: Prof Dr Noor Azizi Ismail Kongsi Tip Tingkatkan Penyelidikan Berimpak Tinggi

 "UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
Oleh: Nordiana Shafiee 
Gambar oleh: Hairul Nizam Zahari 
 
PROF DR NOOR AZIZI ISMAIL KONGSI TIP TINGKATKAN PENYELIDIKAN BERIMPAK TINGGI 

UUM ONLINE: Sempena lawatan kerja ke UUM, Prof Dr Noor Azizi Ismail yang kini merupakan 
Timbalan Ketua Pengarah Pendidikan Tinggi (IPTA) di Kementerian Pendidikan Tinggi telah berkongsi 
tip untuk meningkatkan penyelidikan berimpak tinggi dengan semua Pengarah Pusat Kecemerlangan 
(CoE) UUM di Manager's Coffee, pagi tadi. 
 
Pada sesi selama sejam itu, beliau berkongsi kriteria atau ciri-ciri penyelidikan yang diperlukan KPT, 
seterusnya membantu penyelidik mendapatkan geran. 
 
Katanya, setiap penyelidik harus tampil dengan idea kertas cadangan yang luar biasa dan boleh 
memberi impak besar kepada komuniti sebelum diusulkan kepada kementerian. 
 
Tambah beliau, peluang tersebut bukan sahaja terbuka kepada universiti penyelidikan (RU), malah 
terbuka kepada semua universiti yang ingin menghasilkan kajian berimpak tinggi dan memberi kesan. 
 
Beliau yang pernah memegang jawatan sebagai Timbalan Naib Canselor (Penyelidikan dan Inovasi) 
UUM turut berkongsi pengalaman beliau sepanjang mengadakan lawatan kerja ke China baru-baru ini 
yang dilihat semakin maju terutama dalam bidang teknologi. 
 
Program bual bicara anjuran Pusat Pengurusan Penyelidikan dan Inovasi (RIMC) itu turut disertai 
Pengarahnya, Prof Dr Mohd Azizuddin Mohd Sani. 

